
Segundo a Orde do 25 de xaneiro de 2022 da Consellería de Cultura, Educación e 

Universidade  pola que se actualiza a normativa de avaliación nas ensinanzas de 

educación primaria, de educación secundaria obrigatoria e de bacharelato no sistema 

educativo de Galicia.(DOG venres, 11 de febreiro 2022). Igualmente se tiveron en conta 

as Ordes que se mencionan a seguir: 

- Orde do 2 de marzo do 2021 polo que se regula o dereito do alumnado á 

obxectividade da avaliación e se establece o procedemento de recuperación das 

cualificacións obtidas e das decisións de promoción e obtención do título 

académico que corresponda en educación infantil, educación primaria, educación 

secundaria obrigatoria e bacharelato (DOG 11-03-2021) 

- Orde 8 de setembro 2021, pola que se desenvolve o Decreto 229/2011, do 7 de 

decembro, pola que se regula a atención á diversidade do alumnado dos centros 

docentes da Comunidade Autónoma de Galicia nos que se imparten as ensinanzas 

establecidas na Lei orgánica 2/2006 de educación do 3 de maio. 

Para dar cumprimento a esta Orde elabórase a addenda á Programación Didáctica para o 

presente curso 2021/2022. 

Criterios de avaliación para a terceira avaliación parcial 

Continúan vixentes os reflectidos na programación, procurouse manter a temporalización 

por avaliación. Houbo que centrarse nalgúns casos en contidos esenciais e iso fixo que se 

prescindira de contidos menos relevantes ou se avanzase con máis lentitude. Estas 

pequenas modificacións reflectíronse no seguimento mensual da Programación e 

comunicáronse na aula. Como instrumentos de avaliación, nesta terceira avaliación non 

se modificarán os criterios seguidos nas outras avaliacións parciais: 

- Realizaranse dúas probas escritas, con contidos teóricos e prácticos, que suporán 

o 80% da cualificación final. 

- Para o 20% restante terase en conta o traballo na aula, actividades que teñen que 

rematar na casa, exercicios e traballos voluntarios e o libro de lecturas obrigatorio. 

O libro voluntario supón un punto na cualificación da avaliación. Os dous libros 

de lectura voluntaria suporán un 0,5 cada un como máximo sobre a cualificación 

final, é dicir, sumaranse á cualificación obtida nos apartados anteriores. 

- O alumnado debe expresarse con corrección de maneira oral e escrita e empregar 

a lingua galega na aula. O non facelo pode supoñer unha penalización na 

cualificación, como se detalla na Programación. 

 



Período entre a 3ª avaliación parcial e a avaliación final 

- Cos alumnos/as que superen a materia por avaliacións realizaranse exercicios de 

comprensión e creación de textos de diferente tipoloxía, tanto orais coma escritos. Tamén 

se reforzarán outros aspectos gramaticais, contidos fundamentais con exercicios 

prácticos, xogos, aplicación en textos máis amplos e reforzo da lingua oral mediante 

pequenas exposicións, diálogos teatrais... 

Pódese empregar este traballo para subir un 10% a cualificación final. 

- Cos alumnos/as que non superaron a materia: 

Levaranse a cabo actividades de apoio, reforzo, recuperación, ampliación e titoría. 

Revisaranse especialmente os contidos gramaticais en que tiveron maiores dificultades, 

que se indicarán no informe individualizado e traballaranse exercicios de comprensión e 

expresión.  

Alumnado que curse PMAR 

O alumnado de PMAR será avaliado atendendo aos criterios de promoción e titulación 

que figuran na programación anual. Para as materias suspensas de cursos precedentes, no 

caso das comprendidas dentro do Modulo lingüístico e social de 3º ESO-PMAR que 

atende o seminario de Lingua Galega, o profesor do ano en curso farase cargo do seu 

seguimento conforme ás  directrices recollidas no artigo 51 da Orde do 8 de setembro de 

2021. En cada sesión de avaliación farase o seguimento do plan de reforzo e, de ser 

necesario, realizaránselle os axustes que procedan. Na sesión de avaliación final do curso 

en que estean escolarizados o alumno ou a alumna, o profesor de PMAR decidirá sobre a 

súa avaliación, nos termos que se establecen na normativa que regula a avaliación na 

ESO. En todo caso, para superar a materia pendente, a alumna ou o alumno deberá obter 

avaliación positiva no plan de reforzo correspondente, o que se terá en conta para os 

efectos de promoción e/ou titulación. Esta avaliación realizarase empregando os 

procedementos e instrumentos máis idóneos, que non teñen que ser necesariamente unha 

proba escrita e realizarase computando as materias pendentes a canda as estudadas no ano 

académico en curso e atendendo a criterios de promoción e titulación coincidentes cos 

que son de aplicación ao resto do alumnado. 

Alumnado con materias pendentes de cursos anteriores 

As materias pendentes serán obxecto de seguimento e avaliación conforme ao recollido 

no artigo 51 da Orde do 8 de setembro de 2021.  

A materia de Oratoria 

Nesta materia é imprescindible traballar a emisión e recepción das mensaxes. Valórase a 

elaboración dos discursos seguindo as pautas básicas, a argumentación e documentación. 

É unha materia que a maioría do alumnado supera sen dificultades cun mínimo interese e 

traballo de aula, xa que se valora o esforzo e a participación nas actividades propostas. 

Ademais, ao alumnado que presente dificultades ou medo a enfrontarse a un escenario, 



ofréceselles a posibilidade de que poidan enviar o discurso de maneira privada mediante 

unha audición. 

Os alumnos/as que non participaron nas actividades para recuperar a materia, poderano 

facer neste período entre a terceira avaliación ordinaria e a avaliación final, mediante a 

elaboración dun texto escrito ou coa resposta a un cuestionario de preguntas sobre 

contidos básicos da materia ( partes do debate, texto argumentativo, a persuasión...).  

Criterios e instrumentos de avaliación 

 Revisión do sistema de cualificación e avaliación 

Para os alumnos que non superaron a materia, as actividades realizadas con interese, 

motivación e afán por mellorar e corrixirse terán un peso dun 30% na avaliación final. O 

exame final, que se centrará nos contidos que consideramos fundamentais e que o 

alumnado coñece, terá un peso dun 70%.  

Cómpre subliñar neste apartado de avaliación que, seguindo as instrucións desta Orde, 

para permitir a valoración obxectiva de todo o alumnado, o departamento promoverá o 

uso xeneralizado de instrumentos de avaliación variados, diversos e adaptados ás distintas 

situacións de aprendizaxe. Ademais dos sistemas de avaliación que podemos denominar 

máis clásicos (exames, control de actividades e intervencións orais e escritas), 

empregaremos un sistema de autoavaliación de determinadas actividades coa finalidade 

de que se autocorrixan e actividades de colaboración e avaliación cos compañeiros/as 

para implicalos a todos no proceso de aprendizaxe. Daráselle especial importancia á 

evolución positiva do alumnado desde o comezo do curso ata o momento de avaliar no 

marco dun proceso de avaliación continua, personalizada e integradora. 

Os contidos están publicados na aula virtual de cada curso e destacaranse os 

imprescindibles para que as familias poidan estar informadas. 

Acreditación da información ás familias 

Todas as actividades, incluídas as estratexias metodolóxicas, comprendidas entre a 

terceira avaliación parcial e a avaliación final (apoio, reforzo, recuperación, ampliación e 

titoría) serán comunicadas ao alumnado suspenso cun breve informe de avaliación 

individualizado que servirá de base para o deseño das correspondentes actividades de 

recuperación. 


